
Mae dros 11,000 o bobl yn gweithio i gymdeithasau tai yng Nghymru, gyda mwy na 4,000 o bobl yn cael eu cyflogi ar sail ran-amser. Mae dros 200 o wahanol swyddi yn y sector a llawer o fanteision i weithio i gymdeithasau tai yn cynnwys gweithio hyblyg gwych, hyfforddiant a phecynnau gwyliau blynyddol.
 
Er hynny, daeth yn gyffredin dweud i chi ‘ddisgyn i’r sector’ ac ni chaiff ei weld yn aml fel dewis gyrfa ar gyfer rhai sy’n gadael yr ysgol neu brifysgol. Gwelir Dyma’r Sector Tai fel ffordd o arddangos y sector i ystod eang o gynulleidfaoedd.
 
Dyma lle daw Dyma’r Sector Tai i mewn iddi.
 
Lansiwyd yr ymgyrch a’r wefan ym mis Medi 2019. Mae’r cynllun sector-gyfan hwn yn cynnig llwyfan i ddweud stori sut beth yw hi i weithio yn y sector ac ehangder y swyddi sydd ar gael. Mae’n rhoi sylw i bobl go iawn, aelodau bwrdd a thenantiaid.
 
Mae’r wefan yn gweithredu fel teclyn am ddim i gefnogi recriwtio i’r sector ac yn dangos sut beth yw’r sector tai mewn gwirionedd. Mae’n dathlu’r bobl sy’n gweithio yn y gwahanol swyddi ar draws y sector, o gyfathrebu i gyllid, ac adeiladu i adnoddau dynol, a’r rhan y maent yn ei chwarae a’r gwahaniaeth a wnânt, gan ddarparu cartrefi ansawdd da, fforddiadwy a diogel lle mae pobl eisiau byw.
 
Mae’r wefan hefyd yn cynnwys adnoddau ar gyfer gweithwyr proffesiynol adnoddau dynol, gyda chanllawiau ar sut i wella amrywiaeth a chynhwysiant, adnoddau ar ddefnyddio cyfryngau cymdeithasol i recriwtio, a deunyddiau marchnata ar gyfer digwyddiadau gyrfaoedd.

Mae Swyddi Tai Cymru yn gynllun ar y cyd rhwng Cartrefi Cymunedol Cymru, corff aelodaeth cymdeithasau tai yng Nghymru, a Charity Job Finder, safle blaenllaw ar gyfer swyddi trydydd sector yn y Deyrnas Unedig.
 
Caiff ei glustnodi’n llwyr i hysbysebu swyddi tai cymdeithasol, gan ddangos ehangder mawr cyfleoedd gyrfa yn y sector tai cymdeithasol ffyniannus yng Nghymru sy’n cyflogi bron 10,000 o staff llawn-amser, ac yn cefnogi 23,000 yn yr economi.
 
Mae Swyddi Tai Cymru yn wasanaeth talu amdano. Gall cymdeithasau tai dalu i hysbysebu eu swyddi ar y safle, sy’n manteisio o hysbysebion cyfryngau cymdeithasol wedi’i dargedu at weithwyr tai proffesiynol a thu hwnt.

Er eu bod yn ddwy ymgyrch ar wahân, mae dolen i Swyddi Tai Cymru ar wefan Dyma’r Sector Tai a’r ffordd arall o gwmpas. Rydym hefyd yn ceisio cysylltu straeon ar Dyma’r Sector Tai gyda swyddi ar Swyddi Tai Cymru i ddangos realaeth y rôl honno ar sut beth yw hi i weithio i’r sefydliad neilltuol hwnnw.
 
Er enghraifft, os oes hysbyseb ar gyfer Swyddog Adnoddau Dynol yng Nghymdeithas Tai A, byddwn yn cysylltu hynny gydag astudiaeth achos debyg ar Dyma’r Sector Tai.
 
Cyswllt
Os oes gennych unrhyw ymholiadau am Dyma’r Sector Tai gallwch gyflwyno bloc neu astudiaeth achos ar gyfer y wefan, cysylltwch os gwelwch yn dda â Catrin Harries.
 
Os oes gennych unrhyw gwestiynau am Swyddi Tai Cymru, cysylltwch â Catrin Harries, neu os hoffech roi hysbyseb swydd neu holi am brisiau, anfonwch e-bost at Matthew Bates.

